
Prepiskauvezisa
kupovinom basce za
Pasa-Zade mektebski
vakufu Gracanici

Primjer odnosa u nadleznostima izmedu
Zemaljske vakufske komisije i Kotarske
komisije u Gracanici 1890. godine

Mina Kujovi¢

Nakon austrougarske okupacije Bosne i Hercegovine, 1878.
godine, pravni polozaj islama i bosanskohercegovackih mu-
slimana kao i organizacija Islamske zajednice i vakufa kao
izvorne islamske institucije iz temelja su se izmijenili. Po-
daci o odnosu novoformiranih organa Islamske zajednice
i vakufskih institucija u Bosni i Hercegovini sacuvani su u
arhivskom fondu Zemaljskog vakufskog povjerenstva (1890.
- 1895.), koji je, sreden i obraden, pohranjen u Arhivu Gazi
Husrev-begove biblioteke u Sarajevu. Medu sacuvanom spi-
sima nalazi se i sluzbena prepiska Zemaljskog vakufskog
povjerenstva (ZVP) sa kotarskim vakufskim komisijama. U
prilogu donosimo spis iz sluzbene korespondencije izmedu
Zemaljskog vakufskog povjerenstva u Sarajevu i Kotarske
vakufske komisije u Gracanici, a odnosi se na Pasa-Zade mek-
tebski vakuf, iz kojeg se jasno vidi da su kotarska povjeren-
stva u svom djelovanju trebala za svaki poslovni postupak
traziti odobrenje Zemaljskog povjerenstva kao drzavnog
organa..

Kljucne rijeci: Gracanica, mekteb, Islamska zajednica, va-
kufi, Pasa Zade mekteb

Uvod

U periodu osmanske uprave islam je bio drzavna
vjera, odnosno, drzava i vjera su se slile u jedno pa su
pripadnici muslimanske vjere imali privilegiran polozaj,
dok su se u novim uvjetima austrougarske okupacije, od

1878. godine, oni nasli pod utjecajima potpu-
no nove civilizacije i sasvim razlic¢ite kulture i
nacina zivota. Zato je polozaj muslimanskog
stanovni$tva u Bosni i Hercegovini nakon
1878. godine postao znatno drugaciji.

Austro-ugarska vlast je poduzimala broj-
ne mjere u nastojanju da okupaciju zamije-
ni svojim trajnim prisustvom. U tom cilju
je nastojala da svome utjecaju podvrgne sve
tri dominantne vjerske zajednice, a naroci-
to Islamsku zajednicu i muslimane u Bosni
i Hercegovini, te da ih odvoji od Mesihata
Osmanskog carstva u Istanbulu. Na prvom
mjestu su izvr$ne krupne promjene u struk-
turi vjerske organizacije muslimana. Novom
organizacijom Zeljela su se postic¢i dva cilja:
p r v o, osmanskom sultanu postupno poceti
osporavati suverenitet nad Bosnom i Herce-
govinom i, d r u g o, §to ¢vrce uza se vezati
muslimane i time dokazati brigu nove vlasti
za njihove vjerske osjecaje i potrebe.

Carskim ukazom od 17. listopada/oktobra
1882. godine, obrazovan je Ulema medZlis
(bos. Savjet uleme za Bosnu i Hercegovinu),
Vrhovno starjesinstvo Islamske vjerske za-
jednice, postavljena su cetiri njegova clana,
a sarajevski muftija izabran i od austrougar-
skog cara i kralja potvrden za prvog vrhov-
nog poglavara pripadnika Islamske vjerske
zajednice u Bosni i Hercegovini, s naslovom
reis-ul-ulema. Time je i formalno pravno
prestala ovisnost Islamske vjerske zajedni-
ce u Bosni i Hercegovini od Mesihata i $ej-
hul-islama Osmanskog carstva.

Navedenim carskim ukazom bilo je uta-
naceno da Ulema medZlis ispituje kandidate
za $erijatske sudije (osm. Kadije) i njihove
zamjenike (osm. Naibe)' da ih reis-ul-ulema
predlaze, a imenuje Zajednicko ministar-
stvo financija u Becu. Iz budzeta Zemaljske

vlade za Bosnu i Hercegovinu, reis-ul-ulemi
su odredena godi$nja primanja u iznosu od
8.000%, ¢lanovima Ulema medzlisa od po
2.000,* a muftijama od po 1.200 florina.

Carskom odlukom od 15. ozujka/marta
1883. godine, prestala je pravna nadleznost
Ministarstva vakufa Osmanskog carstva nad
vakufima u Bosni i Hercegovini i prenesena
na Zemaljsku vladu.

Carskom suglasnod¢u od 15. ozujka/
marta 1883. godine, uspostavljeno je i Pri-
vremeno vakufsko povjerenstvo za Bosnu i
Hercegovinu, ¢iji je zadatak bio da popise sve
vakufe u zemlji, nadzire upravljanje nad nji-
ma i izradi nove propise za upravu vakufima.
Nakon toga, uslijedili su sljedeci potezi vlasti:
1884. godine, postavljena su u svim kotari-
ma/srezovima kotarska privremena vakufska
povjerenstva, kao pomo¢ni organi, 1885. go-
dine, uredene su nadleznosti u vakufskim pi-
tanjima, 1886. donesena Naredba (od 8. stu-
denog/novembra), kojom je uredeno pitanje
postavljanja vakufskih sluzbenika.

Naredbom Zemaljske vlade od 5. rujna/
septembra 1884. godine, u svim kotarevi-
ma/srezovima obrazovana su privremena
kotarska vakufsko-mearifska povjerenstva?,
u ¢ijim je sastavima bilo po pet ¢lanova: Se-
rijatski sudija, kao predsjednik, dva ¢lana
Kotarskog vije¢a (osm. Idare medZlis), mu-
deris ili najstariji hodza (vjeroucitelj) i jedan
imam. Zadatak kotarskih vakufsko-mearif-
skih povjerenstava bio je da utvrde vakufski
imetak u kotarima/srezovima i da vode sve
poslove nadzora nad tim imetkom.’

U ovakvoj organizaciji oprave, vakufi su
pretrpjeli znacajne promjene, ali su dobrim
dijelom uspjeli sacuvati vakufsku imovinu.
Vakufi su pod okriljem Monarhije o¢uva-
li svoju fizicku egzistenciju i koliko-toliko

1 Za $kolovanje $erijatskih sudija/kadija i njihovih zamjenika/naiba, u Sarajevu je 1887. godine otvorena Seri-

jatsko-sudijska $kola.

2 To je predstavljalo protuvrijednost od 4,832 kg zlata finoc¢e 900/1 000.

3 To je predstavljalo protuvrijednost od 1,208 kg zlata finoce 900/1 000.

4 Vlada je 1894. godine ovu privremenu organizaciju pretvorila u stalne, ali strogo nadzirane ustanove.
5

Izvjestaj o upravi Bosne i Hercegovine 1906, 110-114.

svoj ekonomski poloZaj i moguc¢nosti da
raspolazu vakufskom imovinom na svoj
vlastiti na¢in. Medutim, po novoj organiza-
ciji, oni su se pretvorili u, od drzave, strogo
nadziranu ustanovu, kao, uostalom, i no-
voformirana Islamska zajednica sa uspo-
stavljenim reis-ul-ulemom i obrazovanjem
ulema-medzlisa.

I pored toga Zemaljsko vakufsko povje-
renstvo i njegovi pomocni organi, kotarske
vakufske komisije, poduzeli su znacajne mje-
re kako bi evidentirali i kontrolirali vakufsku
imovinu kao i imovinu drugih islamskih
ustanova u Bosni i Hercegovini. Vakufska
imovina se sastojala od cjelokupnog vakuf-
skog pokretnog i nepokretnog imetka, zatim
od viska prihoda pojedinih samostalnih va-
kufa, od nov¢anih glavnica koje su pojedini
vakufi od svoje osnovne glavnice dostavlja-
li Zemaljskom vakufskom povjerenstvu u
Sarajevu.

Prepiska izmedu Zemaljskog vakufskog
povjerenstva i Kotarske vakufske komisije
u Gracanici

Desavalo da su mutevelije, upravitelji va-
kufa, samostalno i veoma nekontrolirano
upravljali vakufskom imovinom, pa je zbog
toga Zemaljsko vakufsko povjerenstvo strogo
nadziralo njihov rad. Mutevelije su za svaki
poslovni dogovor i posao trebali traziti odo-
brenje-"privolu” nadlezne kotarske vakufske
komisije, a komisija je bila duzna da se u vezi
sa donosenjem odluke konsultira sa Zemalj-
skim vakufskim povjerenstvom u Sarajevu.
Povjerenstvo je, opet, imalo sluzbenika u
Zemaljskoj vladi, zaduZenog za vakufske po-
slove koji je prisustvovao svim sjednicama
Povjerenstva i dobro pazio kako se rjesavaju
vakufski problemi i kakve se odluke donose.

U Gracanici je uprava Paga-Zade mek-
tebskog vakufa 1888. godine pozajmila Junu-
zovi¢ Hasanu iz sela Klokotnica odredenu
sumu novca, ali ovaj nije bio u mogué¢nosti da
dug vrati u odredenom roku, jer je bio preza-
duZen, a imao je jos§ dosta neizmirenih povje-
rilaca. Mutevelija Paga-Zade mektebskog va-

kufa Mujaga Halilbegovi¢ je odlucio da, bez
predhodnog trazenja odobrenje od Kotarske
vakufske komisije u Gracanici, 1890. godine
od duznika, umjesto novca za potrebe vakufa
uzme (kupi) jednu bas¢u od 4 dunuma i tako
namiri vakufski dug. Zbog ove kupovine bio
je pozvan u Kotarsku vakufsku komisiju u
Gracanici gdje je morao detaljno obrazlozi
ovaj “samostalni” postupak. Tom prilikom
je u Vakufskoj komisiji sa¢injen zapisnik koji
donosimo u cijelosti:

Zapisnik

od 28. marta 1890.

Sastavljen kod Kotarske vakufske komisije
u Gracanici

Pozvani mutevelija Pasa-Zade mektebskog
vakufa u Gracanici Mujaga Halilbegovi¢ iz
Gracanice dolazi pred ovu Komisiju i na po-
stavljeno pitanje daje sljedece

Ocitovanje

Od imovine spomenutog vakufa bijase na
Hasanu Junuzoviéu iz Klokotnice sa ukama-
cenom glavnicom dospjelih kamata svota od
94 forinte koja je po prijasnjim mutevelijama
spomenutom pozajmljena bila u godini 1888.

Ja sam zasjetio (zapazio ?) da je ovaj Hasan
Junuzovié prezaduzen na druge strane, jo$ da
drugi vjerovnici namjeravaju svoje trazbine
od njega utjerati, koje mjere kad bi se preduze-
le bile, uvidio sam pogibelj ove vakufske traz-
bine kao i trazbina drugih vjerovnikah, zbog
pomanjkanja dovoljnog imetka prema njego-
vu dugu,—pohitao sam ovu vakufsku trazbinu
naplatiti, nijesam na drugi nacin ovog posla
mogao posti¢i, niti sam imao vremena kakva
ovlastenja, doti¢nim putem traZiti, kupio sam
od Hasana Junuzoviéa za onu trazbinu t.j.
za 94 for. jednu baséu u korist spomenutog
vakufa, koji posao mi je fala bogu koristan
za vakuf ispao, jer baséa osim Sto sadrzava 4
dunuma povrsine moze dati dohodka 200 oka
suhi $ljiva i 300 oka ostalog raznog voéa, $to
susenog ...

Na dalje primjecujem to da slucajno bi se
ovaj posao kroz kratko vrieme ne izvrsio, da se

iz pogibelja ovog vakufskog imetka izbje(i ili
sacuvati nebi moglo.

Posto su mnoge trazbine svjetske kod njega
u pomanjkanju imetka propale.

Mujaga Halilbegovié

Kotarska vakufska komisija u Gracanici
ovo Ocitovanje Halilbegovi¢ Mujage, mu-
tevelije Pasa-Zade mektebskog vakufa do-
stavila je 29. marta 1890. godine u Sarajevo
Zemaljskom vakufskom povjerenstvu. Povje-
renstvo je nakon razmatranja ovog predmeta
Kotarskoj vakufskoj komisiji u Gracanici, 12.
aprila 1890. godine, dostavilo kritike zbog
mutevelijinog samovoljnog postupka u vezi
sa naplatom duga, ali i upute u vezi sa osi-
guranjem novokupljene vakufske imovine,
odnosno za njenu uknjizbu:

Pras. 4/4 1890.

Zemaljsko vakufsko povjerenstvo Broj 1316

Kotarskoj vakufskoj komisiji u Gracanici

Pozivom na tamosnje izvjesce od 29. marta
t. g. broj 4 saopcuje se toj komisiji da je zapi-
snicko ocitovanje mutevelije vakufa Pasa-Za-
de mekteba u pogledu kupovine jedne basce
za isti vakuf sa odobrenjem na znanje uzeto,
ali se u svakom slucaju primijecuje, da se u
ovakim slucajevima najprvo ovdasnja privola
zatraziti imade.

Neka vidi pr. ul. Racunovodstvo radi pri-
biljezbe na racunu: uknjizenja u gruntovnici,
odnosno konstatovanje da li je ve¢ uknjizena.

Sarajevo, 12/4 1890.

Na istom spisu dopisana je sluzbena
zabiljeska:

Zabiljezeno u proracun za 1890. godinu na
strani 380 i u gruntovnici je za isti vakuf jedna
basca za prirast uzeta.

Sarajevo, 13/1V 1890.

SUMMARY:
The correspondence regarding the
purchase of the garden for Pasha-
Zade wagqf for maktab in Gracanica

(An example of the relationship between
the responsibilities of the Provincial Vakuf
Commission and the District Waqf Committee
in Gracanica in 1890 )

After the Austro-Hungarian occupation
of Bosnia and Herzegovina, in 1878, the legal
position of Islam and Bosnian-Herzegovinian
Muslims. as well as the organisation of Islam-
ic Community and Waqf as a primary islam-
ic institution have fundamentally changed.
The data on the relation of the newly formed
body of the Islamic community and waqf in-
stitutions in Bosnia and Herzegovina have
been preserved in the Archive Fund of the
Provincial Vakuf Commission (1890-1895),
which was stored in the archive of the Gazi
Husrev-bey’s Library in Sarajevo, after being
arranged and processed. Among the pre-
served writings is the official correspondence
of the Provincial Vakuf Commission (PVC)
with the district waqf committees. Enclosed
is the document from the official correspon-
dence between the Provincial Vakuf Com-
mission in Sarajevo and the District Waqf
Committee in Gracanica, which refers to the
Pasha-Zade wagqf for maktab, from which it
is clear that the district commissions should
seek the approval of the National Commis-
sion as the state body for every business pro-
cess in their work.

Keywords: Gracanica, makteb, the Islamic
Community, waqfs, Pasha-Zade maktab

